
Mudamënc
Idiom: Ladin dla Val Badia
Meludia:  Katia Moling , Jan Moling
Paroles:  Katia Moling

Fora dl paltan na föia crësc y s'trasformëia,
i rans vëgn do ca y porta früc y somënzes.
Lüm dla sëra intënj de rosa le cil
y le vërt di bosc, di pra, müda corú.

Vëighest' le mudamënt de nöt y de,
scür y corusc, moscedá.
Mudamënc dla vita che vá inant,
dái la man y bala cun vëi.

Dal ciarbun che brüj les flames s'alza y porta cialt
y sciüra lüm y corú sön düt incëria.
Canche la nöt vëign i vicí lascia da cianté,
mo i romuns dala löm, les stëres slomina tla scür.


